
CFARE PERFITOI BOTA ME ARDHJEN

E HZ. MUHAMMEDIT (A.S)?

Imam Muhamed B. Sytari
Myfti i Zonés Shkodér

a heré afron muaji Rebiul-
S evvel, ne si muslimang, tér-
higemi pérheré e mé shumé
nga shpirti gé na lidh me té Dashurin
tong, té Dérguarin e All-llahut (xh.
sh), Hz. Muhammedin (a.s), pér té
cilin jemi urdhéruar: “Thuaj: “Nése
e doni All-llahun, atéheré ejani pas
meje gé All-llahu t’ju dojé, t’ju falé
mékatet tuaja, se All-llahu &shté qé
fal shumé&, méshiron shumé”.!

Pérkujtimi gé i béjmé heré pas
here jetés dhe misionit, me té cilin
u dérgua Resulull-llahu (a.s), éshté
padyshim njé ndér ményrat mé té
mira pér ta nxitur individin musli-
man drejt thellimit né dashniné e
mé té mirit Profet, mé té dashurit
té krijesave té All-llahut, pér Zotin e
gjithésisé. Né njé faré ményre, kéto
tubime dhe pérkujtime, na marrin
pér dore drejt lartésimit né gradén
e hadithit profetik: “Ata, qé mé sé
shumti mé duan nga ymeti im, jané
njé popull pas meje. Do té déshiron-
te ndonjéri prej tyre té jepte famil-
jen dhe pasuriné e tij, vetém té mé
shihte”.?

1. Kur’ani, Al Imran:31.

2. Ahmedi né “El-Musned”, nga Ebu Dherri
(r.a). (Thoté Imam Menavi né “Fejdul-Kadir”:
“Ky hadith éshté prej mrekullive té tij (a.s), kur ka
folur pér té panjohurén... Kjo i ka ndodhur shumé
prej sufive té médhenj, qé jané lartésuar né gradén
e shikueshmérisé sé tij (a.s) né vazhdimési. Thoté

Arif El-Mursi: “Pasha All-llahun, sikur té fshihej
prej meje pamja e Resulull-llahut (a.s), sa hap e

2

Té nderuar e té dashur véllezér,

All-llahu i Madhéruar, népérmjet
Fjalés sé Tij, e ka mbéshtetur té
Dérguarin e fundit me lajmet dhe
ndodhité e profetéve té méparshém,
duke i rréfyer heré pas here ngjarjet
e tyre, mundimet, sakrificat dhe pér-
pjekjet e vazhdueshme né rrugén e
All-llahut. Pér kété, né suren Hud,
ajeti 120, urdhéron: “Té gjitha kéto
qé t’i rréfyem ty nga lajmet e pejga-
mberéve, jané gé ta forcojné zemrén
ténde”.3

Njékohésisht, Kur’ani Famélartg,
na térheq vémendjen gé té mos jemi
si shembulli i mushrikéve té Mekés,
té cilét e kishin té Dérguarin né me-
sin e tyre, por e injoruan, nuk e njo-
hén, nuk e besuan, nuk u dorézuan
para thirrjes sé tij té dritshme. Thoté
né suren “El-Mu’minune”, ajeti 69:
“Apo, mos nuk e njohin té dérgua-
rin e vet (Muhammedin), prandaj e
refuzojné?”.*

Prandaj éshté e udhés, qé heré pas
here, té tubohemi e t’i pérkujtojmé
njéri-tjetrit mirésiné e madhe té Zo-
tit, qé na béri prej muslimanéve dhe
prej pasuesve dhe té dashurve té Hz.
Muhammedit (a.s). Dhe, koha mé e
pérshtatshme, né té cilén na térhiget
vémendja né heshtje té natyrshme
drejt vlerés dhe madhéshtisé sé pér-
mendjes sé vlerave té Profetit toné
(a.s), éshté pikérisht afrimi i kohés
né té cilén u lind.

Si té thuash, natyrshém, vit pas
viti, All-llahu i Madhéruar na i sjell
kéto momente si njé thirrje sheku-
llore, né té cilén gjuha e logjikés na
thoté: “Sot ka lindur Hz. Muham-
medi (a.s), profeti i fundit, vula e
profetésisé, mé i miri i krijesave té
All-llahut. A je ti né besén e tij? A je

ti né linjén e dashnisé sé tij? A je ti
né rrugén e traditave té tij? Aje tii
gatshém pér ta vazhduar me bindje
dhe pérkushtim rrugén e besimit, di-
jes dhe urtésisé, me té cilat e dérgoi
Zoti i gjithésisé? A je ti i gatshém
pér té gené thirrés drejt dashnisé sé
tij, mésimeve té tij e, mbi té gjitha
i méshirés me té cilén u dérgua si
shembulli mé i ploté i njé té dérguari
nga Zoti né toké?”.

Prandaj, dijetarét tané, sa heré
afron koha e Mevludit, ajo e pérkuj-
timit té Lindjes sé tij (a.s), na thoné
se kur Profeti (a.s) u pyet pér arsyet
e agjérimit té dités sé héng, tha se:
“Ajo éshté njé dité né té cilén uné
kam lindur”.?

Hoxha i jong, H. Vehbi Sulejman
Gavoci, né lidhje me kétg, thekson:
“Shohim se ai Zotéri (a.s) pérmendi
ditélindjen e tij dhe na mésoi me e
dité até dité té bekuar. Para gindra
vjetésh dhe deri sot, ulematé né ha-
dith, tefsir, fikh etj, kané festuar dhe
e festojné ditélindjen e Profetit (a.s).
Kané lexuar jetén e Profetit (a.s) né
disa fage té zgjedhura. Kané lavdé-
ruar cilésité e tij, sic e ka lavdéruar
Hassani pérpara veté Profetit (a.s),
kané réné salavaté mbi Pejgamberin
(a.s) me gindra heré...”.¢

TE DASHUR VELLEZER,

“Nderimi qé ai (Hz. Muhammedi
-a.s.-) i béri botés me ardhjen e tij,
éshté njé fenomen universal dhe pér-
bén ngjarjen mé té réndésishme si
pér tokén ashtu edhe pér giejt.”.”

Si jo, kur Zoti i gjithésisé e pér-
caktoi dérgesén e tij (a.s) me kéto
fjalé: “Eshté e vértetd se All-llahu u
dha dhuraté té madhe besimtaréve,

kur ndér ta nga mesi i tyre dérgoi

mbyll syté, nuk do ta konsideroja mé veten prej
muslimanéve!”. - Shih: “Fejdul-Kadir”, botimi I,
Bejrut, 1996, véll. I, fq. 649).

3. Kur’ani, Hud: 120.

4. Kur’ani, El-Mu’minune: 69.

5. Transmetim i Imam Muslimit.

6. Vehbi S. Gavogi, “Njohuri rreth Kur’anit -
Syneti e bidati”, Shkodér, 1999, fq. 125.

7. M. Fethullah Gylen, né “Krenaria e njerézimit
Profeti Muhamed”, Tirang, 2008, fq. 17.

njé té dérguar qé atyre t’u lexojé
shpalljen e Tij, t’i pastrojé ata, t’ua
mésojé Librin dhe Urtésiné, edhe
pse mé paré ata ishin krejtésisht té
humbur”.® Pra, e konsideroi dérge-
sén e tij (a.s) si dhuraté, nga ana e
Tij (xh.sh)! Njékohésisht, i deklaroi
mbaré botérave: njerézve, kafshé-
ve, biméve etj, se Muhammedi (a.s)
éshté i dérguar: “méshiré pér mbaré
botrat”?, ndérsa Resulull-llahu (a.s)
tha pér veten e tij: “Uné jam méshiré
e dhuruar”.®°

Duke komentuar ajetin e lartpér-
mendur, Imam Razi né tefsirin e tij
thekson: “Ai, alejhis-selam, ishte
méshiré né fé dhe méshiré ne du-
nja. Méshiré né fé, sepse ai (a.s) u
dérgua, ndérkohé gé njerézit jetonin
né injorancé dhe humbje... I ftoi né
té vértetén, u shpjegoi atyre rrugét
e shpérblimit dhe u gartésoi atyre
vendimet, duke béré dallim né mes
té hallallit dhe haramit. Méshiré né
dunja, pér faktin se ata shpétuan pér
shkak té tij nga shumé poshtérim,
luftra dhe vrasje, si dhe triumfuan
pér shkak té fesé sé tij”."!

Ndérsa veté Profeti Muhammed
(a.s), tha pér veten e tij: “Uné nuk
jam dérguar mallkues, jam dérguar
méshiré”*2 dhe njékohésisht na tre-
goi dashuriné e tij té madhe pér
ne, duke théné: “Shembulli im dhe
shembulli juaj éshté si puna e njé
personi qé ka ndezur njé zjarr, né té
cilin fluturat dhe karkalecat vijné e
hidhen né té, ndérsa ai i largon me
doré gé mos té bien. Edhe uné mu-
ndohem t’ju largoj nga zjarri e ju mé
ikni nga duart”.:

TE DASHUR VELLEZER,

Cfaré pérfitoi bota nga dérgesa
profetike e Hz. Muhammedit? Kjo
éshté pyetja, gé na bén té jemi mé
té pérgjegjshém né dhénien e pér-
gjigjes, duke marré parasysh até gé

8. Kur’ani, Al Imran: 164.

9. Kur’ani, El-Enbija: 107.

10. Hakimi, nga Ebu Hurejra (r.a).

11. Imam Fekhruddin Er-Razi, “Et-Tefsirul Kebir
- Mefatihul-gajb”, botimi I, 1990, véll. 22, fq.
199.

12. Bukhariu né “El-Edeb” dhe Muslimi, nga
Ebu Hurejra (r.a).

13. Ahmedi dhe Muslimi, nga Xhabiri (r.a).

shumé dijetaré e konsiderojné deka-
dencén e muslimanéve (pasuesve té
traditave té Hz. Muhammedit -a.s-)
si njé fatkeqési botérore!?

Imam Ebul-Hasen En-Nedevi (1914-
1999) e pérshkruan né kété ményré:
“(Dekadenca e muslimanéve) éshté
njé tragjedi e pérgjithshme njeré-
zore, qé nuk ka déshmuar historia
mé té réndé e mé té gjithanshme
sesa ajo! ... Bota, akoma sot, nuk e
ka béré si duhet llogariné e késaj
ndodhie!” 1

Duke lexuar né shembujt e méshi-
rés né jetén e Profetit (a.s) dhe mo-
delin praktik, me té cilin ai udhézoi
drejt saj ymetin e tij, kuptojmé se
pérse éshté e réndésishme ta pérkuj-
tojmé té Dérguarin toné dhe té pér-
gendrohemi te dérgesa e tij méshiré
pér mbaré botrat, si elementin krye-
sor té shafgjes sé tij si rregullator i
botés dhe udhérréfyes i njerézimit
drejt njé rimékémbije shpirtérore, in-
telektuale, morale e qytetéruese.

RESULULL-LLAHU (A.S),
MESHIRA E DHURUAR

Gjaté leximit me vémendje né
Kur’anin Famélarté, arrijmé té kup-
tojmé se Zoti i gjithésisé e ka béré
Profetin Muhammed (a.s), shkak pér
fitimin toné t& méshirés sé Tij (xh.sh).

Fillimisht, né suren El-A’rafé, Mé-
shiruesi (xh.sh) urdhéron dhe thoté:
“Méshira Ime ka pérfshiré secilin
send. Até (Méshirén) do ta caktoj
pér ata té cilét u ruhen (mékateve), e
japin zekatin dhe pér ata qé i besojné
argumentet tona. (157) TE cilét e pa-
sojné té dérguarin (Muhammedin),
profetin analfabet, (qé nuk shkruan
as nuk lexon), té cilin e gjejné té ci-
lésuar (té pérshkruar me virtytet e
tij), tek ata né Tevrat dhe né Inxhil,
qé i urdhéron ata pér ¢do té miré dhe
i ndalon nga ¢cdo e kege, u lejon ush-
gimet e kéndshme dhe u ndalon ato té
pakéndshmet, dhe heq nga ata barrén
e réndé té tyre dhe prangat gé ishin
mbi ta. Pra, ata té cilét e besojné até,
e nderojné dhe e ndihmojné, vep-

14. Ebul-Hasen En-Nedevi, “Madha khasirel-
alemu binhitatil-muslimine”, botimi I, Damask,
1999, fq. 41.




rojné me dritén qé u zbrit me té, TE
TILLET JANE TE SHPETUARIT!” 5

TE DASHUR VELLEZER,

ME lejoni qé né krye té herés, t’ju
ftoj drejt njé krahasimi logjik, né
krahét e historisé sé profetéve, gqé
nxjerr né pah madhéshtiné e mé-
shirés me té cilén u dérgua Hz. Mu-
hammedi (a.s), né raport me katér
profetét e tjeré mé té médhenj té
historisé sé njerézimit; Hz. Nuhun,
Hz. Ibrahimin, Hz. Musain dhe Hz.
Isain, pagja dhe bekimet e All-llahut
gofshin mbi ta.

Hz. Nuhu (a.s), iu lut All-llahut
(xh.sh) gé ta dénonte popullin né
té cilin u dérgua, madje déshiroi
shkatérrimin e tyre, pas njé periu-
dhe té gjaté né thirrjen e tyre. Né
Kur’an na tregohet se: “Nuhu tha:
“0 Zotiim, mos [é mbi toké asnjé nga
jobesimtarét! (27) Sepse, nése Ti i [é
ata, robérit Tu do t’i humbin dhe prej
tyre nuk lind tjetér, vetém té prishur
e jobesimtaré.”.*® Dhe All-llahu (xh.
sh) iu pérgjigj lutjes sé tij, duke e
léshuar mbi ta ndéshkimin e Tij.

Ndérsa Hz. Muhammedi (a.s), kur
né Taif u prit me fyerje, sharje dhe
goditje me guré, sa u gjakos, refuzoi
ta mallkonte popullin e tij, e méshi-
roi até. Meleku i maleve, iu drejtua
duke i théné: “All-llahu e ka dégjuar
até qé té thané populli yt, uné jam
meleku i maleve, mé ka dérguar Zoti,
qé té mé urdhérosh si té duash. Nése
ti déshiron, uné i pérplas mbi ta dy
malet (e Mekés)! Resulull-llahu (a.s)
i tha: Uné shpresoj se nga mesii tyre,
All-llahu do té nxjerré prej atyre, gé e
adhurojné All-llahun né Njésiné e Tij,
pa i béré shirk Atij!”.*

Hz. Ibrahimi (a.s), hoqi doré nga
Azeri, pasi mésoi pér femohimin e
tij. Né Kur’an thuhet: “e kur iu bé e
garté se ai éshté armik i All-llahut,
hoqi doré prej tij!” .18

Ndérsa Hz. Muhammedi (a.s), nuk
hoqgi doré asnjéheré nga axha i tij
Ebu Talib, edhe pse ai refuzoi té

15. Kur’ani, El-A’rafé: 156-157.

16. Kur’ani, Nuh: 26-27.

17. Transmetuar nga Bukhariu dhe Muslimi.
18. Kur’ani, Et-Teube: 114.

thoshte shehadetin pérpara Resulull-
llahut (a.s). Dhe pér kété, tha: “Vall-
[lahi do té kérkoj falje pér ty, derisa té
ndalohem pér kété”.** Ndérsa, kur Ab-
bas ibn Abdulmuttalibi (a.s) e pyeti:
“Ja Resulall-llah, a i ke sjellé ndonjé
dobi Ebu Talibit? Ai té mbronte dhe
zemérohej pér ty!” Profeti i tha: “Po,
ai 8shté né njé ndéshkim té lehté dhe
sikur mos té isha uné, do té ishte né
fundin e zjarrit té xhehnemit!”.?° Si-
kurse tha: “Njeriu me ndéshkimin mé
té lehté, do té jeté Ebu Talibi...”.

Hz. Musai (a.s), hoqi doré né kété
boté nga populli i tij, beni israilét.
Edhe né ahiret do té heqé doré prej
tyre, nga zullumet dhe degradimi i
tyre. Né Kur’an thuhet: “(Musai) Tha:
“Zoti im! Uné nuk kam né doré pos ve-
tes sime dhe véllain tim (Harunin), na
ndaj neve prej popullit té félligté (25)
(All-llahu) Tha: “Ajo (toké) éshté e
ndaluar (haram) pér ta katérdhjeté
vjet. Do té sillen népér toké (té hu-
tuar). Ti mos u kegéso pér popullin e
shfrenuar” .

Ndérsa Hz. Muhammedi (a.s), nuk
hoqi doré asnjéheré nga populli i tij.
Madje, né historiné e namazit té xhe-
nazes sé Abdullah ibn Ubej ibn Ebi
Selulit (kreut té hipokritéve), i tha
Omerit: Zoti mé la né doré té zgjedh
dhe uné zgjodha! M’u tha: “Kérko
falje pér ta ose mos kérko (éshté e
njéjta gjé), e edhe nése kérkon falje
shtatédhjeté heré, All-llahu nuk do
t’i falé”? E, po ta dija se nése shtoja
mbi shtatédhjeté, do té falej, do ta
shtoja!”.*

Hz. Isdi (a.s), e mallkoi popullin e
tij, beni israilét, sikurse do té heqé
doré prej tyre né ahiret. Né& Kur’an
thuhet: “Ata qé mohuan té vértetén
nga beni israilét, u mallkuan prej
gjuhés sé Davudit dhe Isait, té birit

té Merjemes.”?

Ndérsa Hz. Muhammedi (a.s), nuk
e mallkoi ymetin e tij, nuk béri dua
kundér tyre, as nuk hoqi doré prej

19. Transmetuar nga Bukhariu dhe Muslimi.
20. Transmetuar nga Bukhariu dhe Muslimi.
21. Transmetuar nga Muslimi.

22. Kur’ani, El-Maide: 25-26.

23. Kur’ani, Et-Teube: 80.

24. Transmetuar nga Bukhariu.

25. Kur’ani, El-Maide: 78.

tyre, asnjéheré! Transmeton Abdull-
llah ibni Amr (r.a), se Resulull-llahu
(a.s) lexoi ajetin e zbritur né hak té

Ibrahimit (a.s): “Zoti im! Ata vérteté i
shmangin (nga rruga e drejté) shumé
njeréz. E kush mé respekton mua, ai

éshté iimi (né fé)’*¢ dhe ajetin né hak

té Isait (a.s): “Nése i dénon ata, né té

vérteté ata jané robér Tu, e nése u falé
atyre, Ti je i gjithéfugishmi, i urti”.*
Pastaj i ngriti duart duke qaré dhe
tha: “All-llahumme ymeti im, ymeti
im!”. All-llahu (xh.sh) i tha Xhibrilit:
“Ja Xhibril, shko te Muhammedi (a.s)
- dhe Zoti e di mé sé miri -dhe pyete:
Pérse gan?” I erdhi Xhibrili dhe e
pyeti dhe e lajméroi Zotin pér até
qé tha Resulull-llahu (a.s) -dhe Zoti
e di mé sé miri -. Pastaj, All-llahu (xh.
sh)itha: “Ja Xhibril, shko te Muham-
medi dhe thuaji: Ne do té té kénagim
ty né ymetin ténd, nuk do ta prishim
qejfin!”. %

I thané njé dité: O i Dérguar i All-
llahut, lutu kundér mushrikéve! Tha:
“Uné nuk jam dérguar mallkues, uné
jam dérquar méshire!”.»®

Tash, le t’i rikthehemi pyetjes, mbi
té cilén éshté ndértuar kjo temé: Cfa-
ré pérfitoi bota me ardhjen e Muham-
medit (a.s.)?

Né fakt, nga momenti i dérgimit
té tij (a.s), botés iu shfaq modeli
mé i pérsosur i sjelljes sé njeriut
méshirues ndaj kujtdo, né rrugén e
udhézimit dhe mbjelljes sé& mirési-
sé, harmonisé, ndértimit té jetés dhe
urave lidhése né mesin e njerézve,
qé njeriu té jetojé me dinjitetin e té
genurit njeri, mékémbés i Zotit né
toké. Ja disa shembuj:

MESHIRA E TI) (A.S)
PER YMETIN E TI)

- Nga Ebu Hurejra (r.a) transmeto-
het se Resulull-llahu (a.s) ka théné:
“Secilit profet i &shté dhéné njé lutje
e pérgjigjur dhe secili profet ka vra-
puar ta béjé até lutje. Ndérsa uné e
kam ruajtur lutjen time pér shefatin e
ymetit tim né ditén e kiametit...” .>°

26. Kur’ani, Ibrahim: 36.

27. Kur’ani, El-Maide: 118.

28. Transmetuar nga Muslimi.

29. Transmetuar nga Muslimi.

30. Transmetuar nga Bukhariu dhe Muslimi.

-Transmetohet nga Ebu Hurejra
(r.a), se Tufejlibn Amr ed-Deusi (r.a)
dhe shokét e tij, erdhén tek i Dér-
guari (a.s) dhe i thané: Ja Resulall-
llah, Deusét, kundérshtuan dhe re-
fuzuan, lutju All-llahut kundér tyre!
Dikush, tha: Tash Deusét u shkaté-
rruan (duke menduar se i Dérguari
do t’i mallkonte). Ndérsa ai u lut:
“All-llahumme udhézoji Deusét dhe
na i sill (muslimané)” 3

-Urdhéri i tij ishte qé njerézit té
ishin té drejté, toleranté dhe njé-
kohésisht ndaloi ekstremizmin, in-
tolerancén né jeté dhe dembelizmin
vrastar té ndértimit, kur tha: “Puno-
ni sa té mundeni, sepse All-llahu nuk
mérzitet derisa té mérziteni dhe, dijeni
se puna mé e miré tek All-llahu éshté
e vazhdueshmja, edhe nése éshtée e h
pakét” .3 >

-Vulosja e moralit dhe sjelljes sé& =
tij (a.s) me butési e méshirg, éshté
treguesi mé korrekt i shembulltyrés
sé tij té pérkryer. Né Kur’an na tre-
gohet: “Juve ju erdhi i dérguar nga
lloji juaj, atij i vie réndé pér vuajtjet -
tuaja, sepse éshté lakmues i rruges"
sé drejté pérju, éshté i ndijshem dhe:
i méshirshém pér besimtarét” > :

-Ai e nxiti ymetin e tij qé té méshi-
rohen né mes vete dhe me té tjerét, =
kur u tha: “Ai gé nuk méshiron, nuk™"
méshirohet!” 3* Etj.

MESHIRA E TIJ (A.S)
PER GJYNAHQARET
DHE NEGLIZHENTET
-Transmetohet se Resulull-llahu
(a.s) i kritikoi disa nga sahabét gé
shané njé té dehur, qé e kishte ma-\
rré ndéshkimin e tij, kur ata thané:
“E poshtérofté All-llahu!”. Resulull-
llahu (a.s) u tha: “Mos u béni aleaté
té shejtanit kundér véllaut tuaj!” .3

Nga kétu mésojmé té jemi té kuj-
desshém me té rinjté tané gé nuk e,
falin namazin, qé nuk jané aq prak-
tikanté té fesé sé tyre, qé nuk jané té
lidhur si duhet me moralin e fesé dhe

31. Transmetuar nga Bukhariu dhe Muslimi.
32. Transmetuar nga Bukhariu dhe Muslimi.
33. Kur’ani, Et-Teube: 128. ’
34. Transmetuar nga Bukhariu dhe Muslimi. -
35. Transmetuar nga Bukhariu.



qé shpesh nxitojné drejt rebelizmit
té pakontrolluar. Duhet té jemi té du-
rueshém né rrugén e Thirrjes dhe té
lutemi pér té gjithé rininé toné, pér
fémijét tané, pér familjet tona dhe
té ndahemi njé heré e pérgjithmoné
nga kultura e sharjes, fyerjes, mall-
kimit e dorézimit para sé keges!

-Toleranca e tij (a.s) ndaj atyre
qé kané gabuar pa géllim, shfaget
dukshém né rastin e haxhit té lamtu-
mirés. Transmetohet nga Amr ibnul-
As (r.a), se Resulull-llahu (a.s), po
géndronte né Mina, gjaté haxhit té
lamtumirés dhe njerézit e pyesnin...
Até dité ¢do njeri qé pyeste pér njé
veprim qé i kishte ngatérruar ra-
dhén, Profeti (a.s) i thoshte: “Béje,
pa problem” 3®

-Kritika e tij ndaj sahabéve gé nda-
luan beduinin qé kishte nisur té uri-
nonte né xhaminé e tyre. Ebu Hurejra
(r.a) tregon se njé beduin urinoi né
xhaminé e Profetit (a.s). Njerézit u
ngritén ta godisnin, ndérsa Profeti
(a.s) u tha: “Léreni dhe hidhni njé
kové ujé urinés sé tij. Ju jeni sihari-
ques, jo véshtirésues!” .’

-Njé ndér ngjarjet mé té bukura e
plot shpirt méshire e butésie, éshté
edhe ajo e sahabiut Muavije ibnul-
Hakem Es-Sulemi (r.a). Tregon e
thoté: Teksa po falesha me Resulull-
llahun (a.s), njé i pranishém u teshtit
dhe uné i thashé: “Jerhamukall-llah”
(All-llahu té méshirofté). Té pranish-
mit mé véshtruan. Uné u thashé: I
mjeri uné, cfaré keni? Pse mé shihni?
Ndérsa ata nisén té godisnin kofshét
e tyre. E kur i pashé se mé béjné she-
njé té hesht, heshta.

Kur Resulull-llahu (a.s) e mbaroi
namazin, - ju béfsha kurban me babé
e nané, nuk kam paré mésues, as para
tij e as pas tij, mé té miré. Pasha All-
llahun, as mé gortoi, as mé goditi, as
mé shau. -, tha: “Fjalét e njerézve
nuk vlejné kur jemi né namaz, vetém
tesbih e lexim Kur’ani”.®

36. Transmetuar nga Bukhariu dhe Muslimi.
37. Transmetuar nga Bukhariu dhe Muslimi.
38. Transmetuar nga Muslimi.

MESHIRA E TIJ (A.S)

PER GRATE

-Porosia e vazhdueshme e Resulull-
llahut (a.s) né hak té grave ishte
edhe udhézimi i tij: “Pérkujdesuni
ndaj grave...” >

-Nga porosité e tij (a.s) né haxhin e
lamtumirés, ndér té tjera ishte edhe
pérkujdesja ndaj grave. Pér kété tha:
“Kijeni friké All-llahun né graté tuaja,
sepse ju i keni marré ato me mbrojtjen
e All-llahut, keni béré hallall nderin e
tyre me fjalén e All-llahut...” .*°

-Barazoi gruan me burrin né shu-
mé ¢éshtje jetike, njékohé qé gruaja
arabe ishte njeri pas asnjé té drej-
té né familje. Tregon Muavije ibni
Hajde (r.a): E pyeta té dérguarin: )a
Resulall-llah: Cfaré té drejtash ka
gruaja e ndonjérit prej nesh ndaj tij?
Tha: “Ta ushqgesh, kur té ushgehesh.
Ta veshésh, kur té veshesh. Mos ta go-
dasésh fytyrén, as mos ta shash. Dhe,
mos ta largosh (né shenjé zemérimi),
vetém se brenda shtépisé”.**

-Ndihma e tij ndaj gruas sé dobét,
qé i kérkoi ndihmé, éshté njé tjetér
shfagje e méshirés dhe ndjenjés sé
pérkrahjes ndaj névojtareve. Rréfen
Enesi (r.a) se njé grua e sémuré e nda-
loi té Dérguarin e All-llahut dhe i kér-
koi ndihmé. Profeti (a.s) i tha: “0 néna
e filanit, ec ku té duash, se do ta kryej
nevojén qé ke” dhe vazhdoi té ecte me
té, derisa e kreu nevojén e saj.*

-Térhegja e vémendjes sé burrave,
se mé i miri ndér ta &shté mé i sjell-
shmi ndaj gruas sé tij. Tha: “Méi miri
ndér ju, éshté mé i miri pér familjen e
tij. Ndérsa uné, jam mé i miri i juaj,
pér familjen time”.** Poashtu tha:
“Besimtarét me besimin mé té ploté,
jané mé té sjellshmit ndér ta. Mé té
mirét ndér ju, jané mé té mirét ndaj
grave té tyre” .44

-Nxitja e burrit pér t€ mos e urryer
gruan, duke u nisur nga njé sjellje e
keqge e saj, éshté njé shembulli rre-

39. Transmetuar nga Bukhariu dhe Muslimi.

40. Transmetuar nga Tirmidhiu, Nesaiu dhe
Ibni Maxheh.

41. Transmetuar nga Ahmedi, Ebu Davudi,
Nesaiu, Ibni Maxheh etj.

42. Transmetuar nga Muslimi.

43. Transmetuar nga Ibni Maxheh.

44. Transmetuar nga Ahmedi, Ibn Ebi Shejbe,
Ebu Davudi etj.

gullatorit né familje e shogéri. Tha:
“Mos ta urrejé besimtari besimtaren,
nése nuk pélgen njé sjellje té saj, do
té kénaget me njé sjellje tjetér!”.*
-Nxiti lojén, humorin, bashkébise-
dimin e afrimin e burrit me gruan
e tij, né intimitetin e tyre familjar.
Transmetohet nga Xhabir ibni Abdil-
lah (r.a), qé thoté: E kam dégjuar
Resulull-llahun (a.s) duke théné: “Cdo
gjé, né té cilén nuk ka pérmendje té
All-llahut, éshté hutim dhe lojé (hum-
bje kohe pa dobi), pérveg katér raste-
ve: kur burri luan me gruan e tij...” ¢

-Caktoi tre hise respekti ndaj nén-
és, para njé hiseje respekti ndaj
babés. Tregon Ebu Hurejra (r.a) se
njé burré erdhi tek i Dérguari dhe e
pyeti: Kush e meriton mé sé shumti
mirésjelljen time? Tha: “Néna jote”.
Pyetési tha: Po pastaj? Tha: “Néna
jote”. Pyetési vazhdoi: Po pastaj?
Tha: “Néna jote”. Ai tha: Po pastaj?
Tha: “Pastaj babai yt”.%

Nga kétu kuptojmé vendin e larté
qé ka prindi, néna vecanérisht, né je-
tén e besimtarit. Ajo, pa dyshim ésh-
té njeriu mé i réndésishém né jetén e
muslimanit, qé meriton respektin e
pérhershém dhe kérkimin e pélgimit
prej saj, sa té jeté gjallé. Eshté njé
nxitje edhe pér té gjithé ata qé vend-
osin kérkesat e bashkéshortes para
atyre té nénés; néna ka pérparési
ndaj kujtdo né jeté, pérfshiré edhe
bashkéshorten! Ndérkohé, njé grua
e kujdesshme muslimane, asnjéheré
nuk pérpiget té hyjé né mes burrit
té saj dhe nénés sé tij, as t’i flaés
keq atij pér nénén, as t’ia prishé asaj
qejfin, pér asnjé arsye, qé nuk kalon
kufijté e logjikés sé besimit.

MESHIRA E TIJ (A.S)

PER FEMIJET

Enesi (r.a) thoshte: “Nuk kam paré
njeri mé té méshirshém ndaj fémijé-
ve, sesa Resulull-llahun (a.s)”.4®

-Transmeton Ebu Hurejra (r.a), se
Resulull-llahu (a.s) e puthi nipin e

45. Transmetuar nga Muslimi.

46. Transmetuar nga Nesaiu, Bezari, Tabaraniu
etj.

47. Transmetuar nga Bukhariu dhe Muslimi.

48. Shih: Imam Menavi, “Fejdul-Kadir”, botimi
I, Bejrut, 1996, véll. II, fq. 506.

tij Hasanin, né prezencé té Ekra ibni
Habisit, i cili tha: Uné& kam dhjeté
djem, s’e kam puthur asnjérin prej
tyre. Resulull-llahu (a.s) e véshtroi
dhe tha: “Ai gé nuk méshiron, nuk
méshirohet” .*°

Ndérsa nana e joné Aishe (r.a)
transmeton se disa beduiné erdhén
te Resulull-llahu (a.s) dhe e pyetén:
A'i puthni ju fémijét tuaj? Tha: “Po”.
Ata thané: Ndérsa ne, pasha All-
llahun, nuk i puthim! Resulull-llahu
(a.s) u tha: “A e kam uné né doré, gé
All-llahu e ka hequr méshirén nga
mesi juaj”?1>°

-Bartja e fémijéve né xhami, edhe
né namaz, éshté njé tjetér shembull
qé Resulull-llahu (a.s) déshmoi para
njerézisé, si model i dashurisé dhe
edukimit té tyre me méshiré e butési.

Tregon Katade (r.a) se: “Resulull-
llahu (a.s) falej, duke bartur né krah
Umamen, té bijén e Zejnebit (mbe-
sén e tij)... Kur binte né sexhde e
ulte né toké dhe kur ngrihej, e merr-
te né krah&”.>* Ndérsa Ebu Bekrete
(r.a) rréfen: “Resulull-llahu (a.s)
po falej me ne, kur vinte Hasani, i
vogél. Sa heré Resulull-llahu (a.s)
binte né sexhde, ai i hipte né shpiné
dhe né qafé, ndérsa Resulull-llahu
(a.s) e conte krytin me lehtési, gé ai
té ulej...” .

Gjithashtu transmetohet se
Resulull-llahu (a.s) falej, kur vinin Ha-
sani dhe Husejni, qé i hipnin né shpi-
né e né qafé. Ndérsa njerézit ia largo-
nin, ai (a.s), u thoshte: “Lérini ata té
dy, ju béfsha kurban me nané e babé!
Ai gé mé do mua, t’i dojé kéta té dy”.>

-Lutja e tij pér dashuriné e tyre,
qé t’i dojé All-llahu, &shté njé tjetér
déshmi e késaj méshire ndaj fémi-
jéve. Tregon Berra ibni Azib (r.a): E
kam paré té Dérguarin e All-llahut
(a.s), (heré) me Hasanin dhe (herg)
me Husejnin né shpatullat e tij, duke
u lutur: “All-llahumme uné e dua até,
duaje edhe Ti” >*

49. Transmetuar nga Bukhariu dhe Muslimi.

50. Transmetuar nga Bukhariu dhe Muslimi.

51. Transmetuar nga Bukhariu dhe Muslimi.

52. Transmetuar nga Ahmedi, Bezzari,
Tabaraniu dhe Ibni Hibbani.

53. Transmetuar nga Ibn Ebi Shejbe, Nesaiu,
Tabaraniu, Bezzari, Ebu Ja’la dhe Ibn Hibbani.

54. Transmetuar nga Bukhariu dhe Muslimi.

-Bartja e fémijéve né minber. Tre-  ensariu: “Pérse nuk i frikésohesh All-
gon Ebu Bekrete (r.a): [E kam paré  (lahut né kété kafshé, qé ta ka véné
Resulull-llahun (a.s) né minber, kur né posedim? Ajo sapo m’u ankua pér
edhe Hasan ibn Aliu ishte bri tij.  ty se ti e keqtrajton!”.* Etj.
Heré sillej nga njerézit e heré nga
Hasani dhe thoshte: “Ky, djali im,
éshté Sejjid (Zotéri). Ndoshta All-llahu
do té paqtojé népérmjet tij dy grupe té
médha prej muslimanéve”].>

-Méshira dhe lutja e tij (a.s) pér fé-
mijét. Tregon Usame ibni Zejd (r.a): ..
[Mé merrte Resulull-llahu (a.s) dhe NE FUND:
mé ulte né prehérin e tij, ndérsa nga Pyetjes sé madhe, me té cilén nisi
ana tjetér ulte Hasan ibni Aliun, pa-  kjo temé, se: Cfaré pérfitoi bota me
staj na pérqafonte dhe lutej: “All-  ardhjen e Muhammedit (a.s.)?, uné
[lahumme méshiroji kéta té dy, uné  mendoj se secili prej nesh e ka tash-
kam méshiré pér ta!”].>¢ mé mé té lehté t’i pérgjigjet. Sep-

-Afrimi i tyre né tryezé pér té ngré-  se méshira e tij e shfaqur né ¢do
né, “ndérkohé qé ky ishte njé zakon  drejtim e marrédhénie, éshté né té
i panjohur né até shoqéri e ndosh-  vérteté, pérfitimi mé i madh i nje-
ta edhe né shumé prej shoqgérive  rgzimit. Nga ajo dité, mbaré botés
té sotme™.>" Tregon Omer ibni Ebi  jy prezantua modeli i njeriut t& pér-

Seleme (r.a) se njé dité kishte hyré  so5,;r me méshirén e Zotit, q& ndér-

5 T
te Resulull-llahu (a.), g€ po hante. 5 dhe udhazon drejt ndértimit, g8 o
Profeti i tha: “Afrohu mor bir, pér-

v ey punon pér té mirén e njerézisé dhe
mende All-llahun, ha me té djathtén

Shembujt rreth méshirés sé
Resulull-llahut (a.s) jané té shumtg,
té panumért, né ¢do drejtim té jetés,
né ¢cdo aspekt té marrédhénies sé nje-
riut me veten, me Zotin, me tjetrin.

e )
Tl
......
-y

t3nde dhe ha até o8 k »ss  0& me dije, urtési, butési, durime.. &8
ge ke para vetes-. méshiré, ecén pérpara né drejtim téj?
MESHIRA E TIJ (A.S) pérparimit shpirtéror té njeriut dhe?' 3 .
PER KAFSHET lartésimit té tij né shkallét e qyteté-vf Fa
rimit hyjnor. = |

-Profeti (a.s) e ndaloi rrahjen e )
fytyrés sé kafshés, njésoj si pér nje- Eshté shembulli i njé burri qé rre-
riun. Pér kété, Xhabir ibni Abdil-lah  zaton méshiré, gé dhuron méshiré
(r.a) tregon se: “Resulull-llahu (a.s)  dhe gé nxit té tjerét, ta ndértojné
e ka ndaluar goditjen e fytyrés dhe  jetén bazuar né méshirén e Zotit
damkosjen e saj”.* dhe Dritén e Tij. Eshté, tamam ai

-Profeti (a.s) lajméroi pér njé  shembull, pér té cilin All-llahu (xh.
grua qé hyri né xhehnem, pér shkak  sh) na porositi né Kur’an: “Ju e kishit
té ndéshkimit qé i béri kafshés. Pér  shembullin mé té larté né té dérqua-
kété transmeton Ebu Hurejra (r.a) se  rin e All-llahut, pér até qé shpreson
i DérguariiAll-llahut ka théné: “Njé s spperblimin e All-llahut, né botén

grua hyri né zjarr pér shkak té njé jetér dhe qé e pérmend shumé shpesh
maceje qé e izoloi deri né vdekje; as All-llahun™.6?

i dha té hante e té pinte kur e izoloi,
as e la té liré té hante nga mbetjet
e tokés”.®°

-Nxitja e pérkushtimit ndaj kafshés.

Pér kété, Abdull-lah ibni Xhafer (r.a)  \ahut (a.s), pér t'u déshmuar secil
tregon se Resulull-llahu (a.s)ithanje  Prej nesh sinjéindivid i shéndoshé
ndértues dhe pérhapés i méshirés e

7

All-llahu (xh.sh) na udhézofté drejt
dashnisé sé Tij, duke na béré té ecim
né gjurmét e méshirés sé Resulull-

55. Transmetuar nga Bukhariu. harmonisé sé besimit, kudo né jeté

56. Transmetuar nga Bukhariu.

57. Prof. dr. Halil El-Azzami, “Er-Rahmetul- Vel-hamdu lil-lahi rabbil-alemine
Muhdatu”, botimi I, Xhedde, 2007, fq. 305.

58. Transmetuar nga Bukhariu dhe Muslimi. 61. Transmetuar nga Ahmedi, Ibn Ebi Shejbe

59. Transmetuar nga Muslimi. Ebu Davudi etj.

60. Transmetuar nga Bukhariu dhe Muslimi. 62. Kur’ani, El-Ah’zah: 21.

Dr. Muhamed V. Sulejman

vérteta nuk triumfon thjesht
E vetém se ajo éshté e vérteté,
por ajo triumfon me ata qé i
besojné asaj fort dhe me singeritet.
Rendin pér arritjen e saj né jetén e
tyre né ményré reale, thérrasin né té,
e mbrojné dhe diné ta shpalosin e ta
paraqesin tek té tjerét né ményrén
mé té miré, por si paraqitet e vérteta
dhe si sqarohet pér njerézit?

Ne, me aq sa mundemi ta shpalo-
sim fené, kulturén dhe qytetérimin
toné, me aq sa mundemi ta paraqe-
sim ymetin dhe fené toné te njerézit
se ajo éshté fe e tolerancés, paqges,
drejtésisé dhe barazisé dhe rruga
pér arritjen e késaj, bazé dhe para
sé gjithash éshté dialogu. Kultura
joné islame éshté kulturé dialogu,
bashkéjetese dhe bashkéveprimi.
Qytetérimi joné dallohet pér gjallé-
riné, ¢iltérsiné dhe pérparimin.

Nuk éshté géllimi qé individi ve-
tém té flasé, por ta béjé tjetrin té
flasé dhe ta dégjojé, sado gé jané té
ndryshme piképamjet dhe ideté.

Fjala, baza e saj éshté mjeti i ko-
munikimit njerézor dhe géllimi i saj
éshté ky komunikim edhe nése nuk
ka dakordési “Dhe flisni njerézve
miré” (Bekare: 83).

Myslimani, mjeti i tij i paré éshté
fjala dhe metoda e tij éshté dialogu,
sepse ai éshté i urdhéruar pér pér-
cjellijen (kumtimin) e fjalés sé Alla-
hut né toké. Me té kumton, pérmes
saj orienton dhe reflekton dhe mbi
bazén e saj ndérton komunikimin me
véllané e tij njeri.

Pér té gené dialogu vleré e madhe
prej vlerave té qytetérimit islam,

KULTURA JONE

baza e sé cilit éshté feja dhe mésimet
e saj, qé éshté pérshkrim i cilésive
mé té larta té personaliteti té drejt
mysliman. Ai éshté cilési e toleran-
cés, jo me kuptimin e inferioriteti
dhe dobésisé, por me kuptimin e lar-
tésimit ndaj vogélsirave, lartésimit
ndaj urrejtjeve, largimit nga tekat
dhe sé kotés.

Ajo éshté kulturé e arritjes sé
ciltérsisé mes njerézve dhe té con
né bashképunim pér té miré dhe
bashkéjetesé né toké pa humbjen
e identitetit, karakterit, njehsimit
té parimeve, apo pérdhosjes sé té
drejtave.

CILTERSIA
NDAJ TJETRIT
DHE DIALOGIMI
ME TE ME SHPIRTIN
E TOLERANCES,
MIRESISE
DHE DREJTESISE
PERFAQESON
PERBERESIT,
MBI TE CILAT
PERQENDROHET
QYTETERIMI ISLAM
DHE VLERAT E TIJ...

Kultura e dialogut né Islam éshté
ftesé pér gjykimin e mendjes dhe ur-
tésisé né pérballjen me nervozizmat
e sémuré, mendjet e mbyllura dhe
mendimet e devijuara, né té cilat
éshté zhytur kultura e dhunés, ek-
stremizmit, urrejtjes, mospélqimit,
injorancés, prapambetjes, naciona-

lizmit dhe fanatizmit.

Nése urtésia ka té béjé me njohjen
e té vértetave té gjérave dhe kupti-
mit té tyre, té gélluarit e fjalés dhe
té punés dhe veprimit qé duhet né
kohén qé duhet dhe né formén gé
duhet, atéheré urtésia sipas kétij
kuptimi e detyron ¢do mysliman qé
té jeté dialogu i tij me gjuhén e ko-
hés dhe té jeté nevoja dhe mjeti i tij,
e me kété ai paraget zévendésuesin
qytetérues té projekteve shkatérrue-
se, té cilat kané burgosur shpirtin
tek njeriu duke u kthyer né burim té
déshpérimit dhe mizorisé.

QéEllimi i dialogut né kulturén toné
éshté arritja tek e vérteta dhe jo kon-
fiskim i tjetrit, apo eliminim e mé-
njanim i tij.

Prandaj, ciltérsia (hapja) ndaj tjet-
rit dhe dialogimi me té me shpirtin e
tolerancés, mirésisé dhe drejtésisé
pérfagéson pérbérésit, mbi té cilat
pérgendrohet qytetérimi islam dhe
vlerat e tij, tipari dallues pér afté-
siné e té observuarit té kontradik-
sioneve dhe llojeve té ndryshimeve
pér té formuar lidhjen mes “uné”
dhe “tjetrit”, bazuar mbi drejtésiné
dhe rrezatimeve té saj dhe bérjen
e tij bazé té lidhjeve mes njerézve.
Sepse ai éshté ményra e luftimit té
padrejtésisé, shmangies sé fanatiz-
mit dhe heqgjes doré nga teprimi dhe
ekstremizmi. Ky éshté dialogu i té
mencurve, jo i injorantéve, dialogu
i rendésve pas sé vértetés dhe jo té
atyre gé kérkojné ndrydhjen dhe
vrasjen e saj.

Sé fundmi, dialogu me tjetrin &shté
véshtrim i sé ardhmes té pozités soné
né kété boté variabél té drejtuar nga
horizonte té reja qé kérkojné kémbim
idesh dhe ndérthurje kulturash me
shpirtin e tolerancén, elasticitetit,
mendjes dhe drejtésisé.

Pérktheu nga arabishtja:
Lavdrim Hamja

9

Shejkh Vehbi S. Gavoci

EBU BEKRI (R.A):
1. PER NE MEDINEN E NDRITUR

ur Profeti (a.s), mbas 12 vjet
I( pérhapje té fesé né Meke, ur-
dhéroi sahabet té emigrojné
pér né Medine, pér té ndihmuar ata
njeréz qé pélqyen fené atje e qé kané
nevojé pér mésues besimi, me fjalé e
me sjellje, erdhi hz. Ebu Bekri (r.a) te
Profeti (a.s) dhe i kérkoi leje pér té
emigruar né Medine, qé té ndihmojé
me shokét e vet pér té pérhapur atje
fené e re.
Ai Zotéri (a.s) i tha: “Prit pak,
ndoshta do té keshé njé shok qé emig-
ron bashké me té!”

Ebu Bekri u gézua nga kéto fjalé,
se mendoi qé ai shok emigrimi do té
ishte veté Profeti (a.s), prandaj bleu
dy deve té forta dhe i ushqeu miré.
Shpresa e emigrimit sé bashku me
Profetin (a.s) u realizua.

Kur u mblodhén idhujtarét né par-
lamentin e tyre pér t’u késhilluar
cka do té bénin me Profetin, mbasi
shokét e tij po emigronin, u shfagen
tre géndrime. Njéri prej drejtuesve
té tyre shprehu mendimin pér bur-
gosjen e Profetit (a.s), sepse sipas tij
né burg rron sa rron, mandej vdes e
késhtu shkrihet feja e tij. Njé tjetére
kundérshtoi kété mendim. Ai tha: A
nuk e dini sa fort e duan até shokét e
tij? Kam friké se po ta burgosim, do
té vijné disa prej shokéve té tij e do
ta nxjerrin nga burgu e mé voné do
té na sulmojné me besimtarét e tij qé
po shtohen dita-dités. Le ta pérzémé
nga Meka, té shkojé ku té dojé. Edhe
ky mendim u kundérshtua.

Ky diskutant shtoi: A nuk e dini sa

KALIFET MBAS PROFETIT (A.8)

gojé té @mbél ka? Me fjalét e tij té
bukura e térheqgése, ai do té shtojé
pasuesit e tij, té cilét do té na sul-
mojné e do té na luftojné. Njé tje-
tér tha: Uné propozoj té zgjedhim
15 djelmosha nga fiset e Mekes. Ata
ta presin njé naté para shtépisé té
armatosur me shpata né duar. Kur ai
té dalé nga shtépia, t’i bijné té gji-
thé sé bashku me shpata, ta mbysin
bashké e késhtu gjaku i tij ndahet
né té gjitha fiset. E fisi i tij, sado
té jeté i forté, nuk do té guxojé té
luftojé té gjitha fiset e bashkuara.
Ai qé kundérshtoi dy propozimet e
para, pélgeu propozimin qé béri Ebu
Xhehli.

Qafirét e mjeré vendosén té mund-
nin até Zotéri, mé té dashurin e Zo-
tit (xh.sh), té fiknin dritén e fesg, té
ndalnin rrymén e Zotit (xh.sh), qé ajo
té pérhapej kudo, bile té mbérrinte
né ¢do vend e té kalonte ¢do fe, si¢
kishte premtuar Zoti veté né Kur’anin
e shenijté.

Menduan dhe vendosén té shuanin
dritén e Islamit, té& ndérprisnin re-
velatén pa u pérfunduar, té ndalonin
kété fe, pa u plotésuar zbritja e saje
pa i kryer plotésisht kérkesat e nje-
rézve pér kété fe hyjnore.

Até dité né dreké Profeti (a.s) shkoi
te Ebu Bekri e i tha: “U urdhérova

“PROFETI (A.S)

E NDERONTE
EBU BEKRIN, E
LAVDERONTE, E

MADHERONTE PARA
SAHABEVE TE TJERE
E NUK DURONTE
QE NDOKUSH TA
SHQETESONTE ATE".

tani té emigroj”.

Ebu Bekri i tha: Hej i dérguari i
Zotit, mé lér té té shoqéroj né até
rrugé. - Po, té marr me vete -u pér-
gjigj Profeti (a.s)

Ebu Bekri gau me lot, si¢ jané lotét
e gézimit, kur dégjoi se Profeti (a.s)
e pranoi shok rruge, udhétimi.

Caktuan njé kohé&, natén. Erdhi ai
Zotéri te Ebu Bekri, me deveté qé
ishin pérgatitur qysh mé pérpara.
Udhétuan sé bashku.

N& njé oré té natés, kur vendosi ai
Zotéri té emigrojé, i tha hz. Alisé, té
flejé né shtratin e tij e té mos keté
friké, se nuk péson asgjé té keqe e
nesér t’u kthente njerézve idhujtaré
té hollat qé kishin ruajtur tek ai, pa-
staj ta ndjeké pér né Medine.

15 djelmoshat iu afruan derés e
mureve té shtépisé sé Profetit (a.s).
Ai Zotéri doli duke kénduar ajetet e
sures Jasin (1-7).

Té rinjve iu ra gjumi né sy dhe iu
rané shpatat nga duart e tyre.

Mbérrini ai Zotéri te shtépia e Ebu
Bekrit. Dolén bashké me dy deveté
e me njé njeri qé do t’u kallézonte
rrugén pér né Medine.

Ai zotéri e dinte miré se do té me-
rrej vesh emigrimi i tij, prandaj nuk
mori rrugén pér né Medine, por pér-
kundrazi pér né Jemen. Kur arritén
né njé mal té ulét, hyné né njé shpe-
[l& (Thour).

Kur agoi dita e doli dielli, u zgjuan
15 djelmoshat. Shikuan prej vrimés
sé derés sé shtépisé sé Profetit (a.s),
pané se shtrati ishte i zéné. Mbas
pak kuptuan se ai qé ishte né shtrat
ishte djaloshi Ali e jo Profeti (a.s).

Té rinjté idhujtaré u zeméruan,
vrapuan shpeijt tek drejtuesit e tyre
e iu kallézuan si ndodhi ngjarja. Ata
pa arsyetuar, deklaruan se kush do té
sjellé Profetin me Ebu Bekrin gjallé,
ose kokat e tyre, do té keté shpér-
blim 100 deve. U shpérndané kér-

kuesit nga ¢do ané, por pa dobi.

Ai Zotéri kishte hyré né shpellé me
shokun e vet dhe Zoti (xh.sh) me té
mirén e Tij i vuri asaj shtresén e rrje-
tés sé merimangés si deré e né ané
njé cerdhe péllumbi.

Kur iu afruan asaj shpelle, gafirat
thané: Nuk ka mundési qé ata té dy
té kené hyré né kété shpellg, rrjeta
e merimangés éshté mé e vjetér se
lindja e Muhammedit, pastaj kjo cer-
dhe péllumbi kallézon gartas se nuk
éshté kush aty brenda.

Profeti (a.s) dhe Ebu Bekri gén-
druan né até shpellé tri dité, derisa
armiqté e humbén shpresén e thané:
Muhammedi éshté larguar me siguri
nga Meka.

Natén Profeti (a.s) me shokun doli
nga shpella. lu erdhi ai qé dinte rru-
gén né drejtim tjetér pér né Medine.
Udhétonin gjithé natén, ecnin pa pu-
shim dhe ditén fshiheshin.

Ebu Bekri ishte né deve, mirépo
nuk ecte né njé drejtim, heré dilte
me deve para Profetit (a.s) e heré
prapa, derisa e pyeti Profeti (a.s):
Pse bén ashtu? Ebu Bekri u pérgjigj:
Hej i dérguari i Zotit, mendoj mos
na del kush pérpara, prandaj léviz
né kété ményré, qé té béhem fli pér
ty, heré kujtoj mos na sulmon kush
e dua té sakrifikoj veten pér ty.

Nuk po shkruaj hollésisht pér emig-
rimin e Profetit (a.s), derisa mbérrini
né Medinen e shkélqyeshme, se kam
shkruar gjaté né librin “Jeta e Pro-
fetit (a.s)”.

2. EBU BEKRI TEK PROFETI (A.S)

Shkrimtari Muhamed Rida ka
shkruar: “Profeti (a.s) e nderonte
Ebu Bekrin, e lavdéronte, e madhé-
ronte para sahabeve té tjeré e nuk
duronte gé ndokush ta shgetésonte

.o 9y

ate”.

Kur u sémur réndé Profeti (a.s),
né prag té vdekjes, urdhéroi gé ta
zévendésonte né drejtimin e fal-
jes, si imam. Ebu Bekri ka qéné me
Profetin (a.s) né té gjitha luftérat e
tij, ka luftuar né Beder e Uhud, né
Khandek, né Hudejbije, né Khajber
dhe né hapjen e Mekes, né Hunejn e

ME LOT NDER FAQE
PUTHI BALLIN
E PROFETIT (A.S)

E I THA: “ISHE I MIRE
NE JETE E MBAS
VDEKJES, VDEKJEN
QE 1A KA SHKRUAR
ZOTI (XH.SH)
CDO TE KRIJUARI,
E KE GJETUR.

Taif, né Tebuké, ku i dha flamurin e
ushtrisé hz.Ebu Bekrit, ka qéné me
té edhe né pelegrinazhin (haxhin)
e fundit.

Qe pérheré prej sahabeve té mé-
dhenj. Né luftén e Hunejnit, kur u
sulmuan muslimanét egérsisht e ikén
disa sahabe, ai géndroi, si géndroi
Profeti (a.s) me shoké té tjeré.

Ebu Bekri ka gené njé nga sahabet
e pakté qé né até kohé ka mésuar
Kur’anin pérmendsh. Ebu Bekri ka
gené ai gé mbrojti Profetin (a.s)
nga qafiri Ukbe dhe pésoi lendime
té ndryshme nga idhujtarét.

3. EBU BEKRI, BURRE I BURRAVE

Me 10 Rebiul ev-vel, viti 11, Profeti
(a.s) u zgjua mé miré mbas sémund-
jes qé i zgjati 11 dité. Ebu Bekri kér-
koi nga Profeti (a.s) qé ta lejonte té
shkonte né shtépiné e vet né Sun.
Profeti (a.s) e lejoi. Té nesérmen
herét mbérrini lajmi se Profeti (a.s)
kishte ndérruar jeté.

Ebu Bekri shkoi né xhami, ku pau
sahabet té tubuar aty, té ciléve hi-
dhérimi iu kishte turbulluar syté e
mendjet. Z. Osmanit iu muar goja,
hz. Alisé iu lidhén kémbét, vec hz.
Ymeri rrinte né kémbé, fliste, thonte:
Jo, jo, nuk ka vdekur, Profeti (a.s)
éshté larguar nga populli disa dité,
si ishte larguar hz. Musaja njéheré.

Ebu Bekri nuk u ndal kétu, por
shkoi né dhomé té zonjés Aishe,
vajzés sé tij, ku ishte shtruar Profe-
ti (a.s) Largoi mbulesén nga fytyra
e Profetit (a.s) e pau se me té vér-

teté kishte vdekur, kishte ndérruar
jeté. Me lot ndér fage puthi ballin e
Profetit (a.s) e i tha: “Ishe i miré né
jeté e mbas vdekjes, vdekjen qé ia ka
shkruar Zoti (xh.sh) ¢do té krijuari, e
ke gjetur.”

Mandej pérséri, me zemér té pez-
matuar, me ndjenja pikélluese gé
nuk pérshkruhen, shkoi né xhami,
iu afrua minberit, i tha hz. Ymerit
té fliste ngadalé dhe thirri sahabet
pér té dégjuar ¢ka do t’u thonte. Sa-
habet lané hz.Ymerin e u sollén nga
Ebu Bekri. Ai u tha shkurt se ai gé
ka adhuruar e lutur Muhammedin,
le té dijé se Muhammedi ka vdekur,
kurse ai gé ka adhuruar e lutur Zotin,
le té dijé se Zoti (xh.sh), éshté gjallé
e nuk vdes kurré.

Né vazhdim lexoi ajetin gé thoté:
“Profeti Muhammed nuk éshté vegse
njé Profet nga Profetét. Té vdesé ky
Muhammed ose té vritet, mos u largo-
ni nga besimi, ai qé lé besimin, nuk e
démton Zotin (xh.sh) pér asnjé send,
kurse ata qé i njohin té mirat e Zotit
(xh.sh), ai ua shpérblen ato té mira.”
(Ali Imran: 144)

Pra, sahabet mésuan se Profeti
(a.s) vérteté kishte vdekur. Z. Ymeri
u cudit prej fjalés sé Ebu Bekrit, sa
qé tha mé voné: Kur dégjova ajetin
qé lexoi Ebu Bekri, m’u bé se até nuk
e kam dégjuar e kénduar pérpara,
megjithése Kur’anin gati e kam ditur
krejt pérmendsh.

Té pranishmit filluan t& mendoj-
né cka do té béhej me Profetin (a.s)
Ebu Bekri me pélgimin e té gjithéve,
doli né krye, té cilit i drejtuan shumé
pyetje dhe ai iu pérgjigj.

- Kush e lan até trup té bekuar?

- Mé té aférmit e tij prej burrave.

- Ku do té varroset?

- Profetét varrosen, ku vdesin.

Késhtu u vendos, qé té varroset né
dhomé té hz. Aishes.

- Si falet xhenazja?

- Hynin tuba-tuba, burrat pérpara,
mandej graté, mandej fémijét, secili
falej né vete, paimam. Ashtu u bé, u
zbatuan késhillat e Ebu Bekrit.

MYFTIU: “HZ. MUHAMMEDI,
EDUKATORI I MADH I TOLERANCES NDERFETARE”

itén e xhuma, mé 26 dhje-
D tor 2014, nga minberi i xha-
misé sé Parrucés, Myftiu i
Shkodrés, Imam Muhamed Sytari,
foli mbi vlerat e pérkujtimit té Lind-
jes sé Begaté té Hz. Muhammedit
(a.s), qé pérkon me ditét e para té
muajit janar 2015.

Ai theksoi se vlerat e tolerancés
ndérfetare, me té cilat u dérgua Hz.
Muhammedi (a.s), jané njé garanci
e madhe pér mbaré botén, sidomos
né ditét e sotme.

Myftiu tha se kété vit, pérkujtimi
i dy prej burrave mé té médhenj té
njerézimit; Hz. Isait (a.s) dhe Hz. Mu-
hammedit (a.s), erdh shumé prané
njéri-tjetrit, me gjithé debatet rreth
saktésisé sé datés sé paré. Ai tha, se
kjo koingidencé, éshté njékohésisht
njé moment reflektimi pér botén is-
lame dhe até té krishteré&, drejt res-
pektimit té ndérsjellté, pér té ndér-
tuar sé bashku ura lidhés né mesin e
qytetérimeve dhe pages né boté, né
harmoni dhe respekt reciprok.

Gjaté késaj hytbeje, Myftiu dénoi
njékohésisht edhe aktin e mbajtjes sé

MYFTIU DENOI
NJEKOHESISHT EDHE
AKTIN E MBAJTJES SE

MESHES TE ZHVILLUAR
NGA FAMULLIA E SHEN
SHTJEFNIT, SHKODER,
NE OBJEKTIN QE NJIHET
SI: XHAMIA E SULLTAN
MEHMET FATIHUT, NE
KALANE ROZAFA.

meshés té zhvilluar sot paradite nga
Famullia e Shén Shtjefnit, Shkodér, né
objektin qé njihet si: xhamia e Sulltan
Mehmet Fatihut, né kalané Rozafa.

Myftiu tha: “Si do ju dukej sikur
t’ju ftoja me falé xhumané, aty ku
éshté kisha, rrézé kalasé, qé dikur
ishte tege bektashite?! Normalisht
gé nuk do ta béj, se nuk ka logji-
ké dhe nuk ma ndjen zemra e s’ma
pranon logjika” Dhe theksoi se kjo
meshé nuk duhej béré né njé vend
té tillé, pértej pretendimeve té sakta
se origjina e lashté e kétij objekti ka

gené kishé. Mirépo, “askush nuk ka
té drejté té cénojé simbolet fetare té
muslimanéve né emér té origjinave
té lashta, ne nuk do ta bénim, nuk e
b&jmé. Ky éshté njé provokim qé nuk
e pranojmé dhe nuk e tolerojmé”-
tha Myftiu.

Njékohésisht theksoi se vlerat e
harmonisé ndérfetare, duhen ruaj-
tur dhe nuk duhen cénuar nga asnjé
sjellje e pamatur dhe e papjekur e
kujtdo, gé harron kufirin dhe cénon
até qé nuk éshté e tij!

“Shembujt e tolerancés dhe hu-
manizmit toné gjaté shekujve, pi-
kérisht kéto mésime, qé vértetojné
madhéshtiné e Hz. Muhammedit (a.s)
si edukator i tolerancés, na béjné té
ndjehemi krenar pér fené toné dhe
té jemi pérheré promotoré té pages,
harmonisé dhe tolerancés né mesin e
besimtaréve dhe besimeve té tjera.
Shkodra ndjehet krenare me diver-
sitetin e saj fetar. Detyra e prijésve
fetarg, té cilésdo fe, éshté té ndérto-
jé me maturi dhe urtési, ura lidhése
dhe page né shogériné e tij.”- pér-
fundoi Myftiu.

“XHAMIA E DY VA)ZAVE”,
XHAMIA ME E RE NE SHKODER

zhvillua sot, mé 12.12.2014
u ceremonia e inaugurimit té
xhamisé mé té re né qytetin
e Shkodrés, e quajtur: “Xhamia e Dy
Vajzave”. Né kété ceremoni nderonin
me pjesémarrjen e tyre: Nén/Kryetari
i KMSh, z. Ali Zaimi, Kryetari i Komi-
tetit Shtetéror pér Kultet, z. Ilir Ho-
xholli, Kryetari i Késhillit té Qarkut
Shkodér, z. Maxhid Cungu, Drejtori i
AIITC, z. Ramiz Zekaj, Myftiu i Tira-
nés, z. Ylli Gurra, Myftiu i Malésisé
sé Madhe, H. Edmir Smaijlaj, Drejtori
i Kulturés né KMSH z. Genti Kruja,
Drejtori i Haxhit né KMSH z. Hamdi
Curri, Drejtori i Medresesé “Haxhi
Sheh Shamia”, z. Kujtim Dervishi,
drejtues té shoqgatave té ndryshme
bamirése, intelektualé e besimtaré
té shumté.

Ceremonia u pérshéndet nga Myf-
tiu i Shkodrés, Imam Muhamed Sy-
tari, qé vlerésoi kété dité si njé dité
bajrami dhe gézimi té madh pér la-
gjen Shabanej dhe mbaré qytetin e
Shkodrés. Ai falénderoi prezencén
e z. Ahmed Al-Shaye nga Kuvajti,
donator dhe pérfagésues i familje-
ve gé ndihmuan né sponsorizimin e
késaj xhamie, me ndérmjetésiné e
Institutit Shqiptar t€ Mendimit dhe
Qytetérimit Islam.

Nén/Kryetari i Komunitetit Mysli-
man té Shqipérisé, z. Ali Zaimi, uroi
qé kjo xhami té jeté njé vatér besimi
dhe dije pér lagjen dhe pér mbaré qy-
tetin e Shkodrés. Ai uroi besimtarét
edhe né emér té Kryetarit, z. Skénder
Brucaj, duke shprehur njékohésisht
edhe vlerésimin gé Komuniteti Mys-
liman i Shqipérisé i ka dhéné ripér-
téritjes sé infrastrukturés fetare né
vend, pas viteve '90.

Pérshéndeti edhe Kryetari i Ké-
shillit té Qarkut Shkodér, z. Maxhid
Cungu, gé vlerésoi se ngritja e insti-
tucioneve té reja té kultit né Shko-
dér &shté njé mirési e madhe dhe njé
tregues i besimit dhe gjallérimit té
jetés fetare né qytetin toné.

Nga ana e tij, Kryetari i Komitetit
Shtetéror pér Kultet, z. Ilir Hoxholli,
pérmendi se Shkodra po kthehet né
njé qytet, ku minaret e xhamive po
e zbukurojné si duhet hartén e xha-
mive, qé dikur e bénin kété qytet té
tregohet me gisht pér vlerat e besi-
mit dhe qytetarisé islame.

Aktiviteti u zbukurua edhe kéndi-
min e dy ilahive nga nxénés té Med-
resesé “Haxhi Sheh Shamia”, dega
djem.

Drejtori i AIITC, Dr. Ramiz Zekaj,
vlerésoi kété xhami si njé dhuraté
té bukur pér popullin musliman té
Shkodrés, né kuadrin e bashképu-
nimeve né mesin e institucioneve
islame. Ai theksoi se nga dita kur

UDHA ISLAME

Hafiz Sabri Ko¢i mbaijti hytben e paré
dhe drejtoi namazin e xhumasé sé
paré né Shkodér, mé 16 néntor 1990
e deri mé sot, shumé xhami po e plo-
tésojné pérheré e mé shumé nevojén
e besimtaréve pér kéto institucione
té adhurimit.

Ceremonia u pérshéndet edhe nga
z. Ahmed Al-Shaye, pérfagésues i fa-
miljeve donatore nga Kuvaijti. Ai tha
se sot, ndjehet shumé i gézuar pér
kété inaugurim té xhamisé qé mban
edhe emrin e vajzés sé tij, Shehd,
qé sé bashku me shogen e saj Sara,
humbén jetén para rreth dy vitesh,
né njé aksident té dhimbshé&m. Ai tha
se kjo xhami éshté edhe njé shenjé
e véllazérimit gé muslimanét kané
né mes vete.

Pas prerjes sé shiritit té inauguri-
mit, té pranishmit morén pjesé né
faljen e xhumasé sé paré né kété
xhami té re, duke uruar njéri-tjetrin
pér kété mirési té madhe.

HYTBEJA E PARE E XHUMASE,
NE “XHAMINE E DY VAJZAVE”

itén e xhuma, mé 12 dhje-
D tor 2014, pas inaugurimit
té xhamisé mé té re né
Shkodér, e quajtur: “Xhamia e Dy
Vajzave”, u fal edhe namazi i paré
i xhumasé. Hytbeja e rastit u mbajt
nga Myftiu i Shkodrés, Imam Muha-
med Sytari.

Né njé atmosferé té mrekullueshme
feste, xhamia e re, nuk ishte e mja-
ftueshme pér besimtarét e shumté,
qé kishin ardhur pér té ndaré kéna-
qésiné e késaj dite té paharruar.

Né hytben e tij té késaj jave, Myf-
tiu foli mbi réndésiné e bartjes sé
amanetit té Thirrjes Islame, brez pas
brezi, me krenari dhe pa ndrojtje.
Ai theksoi se porosité e fundit, qé
Resulull-llahu (a.s) i la sahabéve,
pak dité para se té largohej nga kjo
boté, jané njékohésisht edhe njé
amanet pér secilin prej nesh.

Gjaté késaj hytbeje, Myftiu i Shkod-
rés béri thirrje gé muslimanét té
respektojné moralin dhe shpirtin e
fesé sé tyre, duke u béré thirrés drejt

vlerave islame pér kédo e kudo. Ai
tha se fushatat e shumta té islamo-
fobisé, nuk jané asgjé tjetér vetém
se njé shtysé mé shumé pér secilin
prej nesh, pér té jetuar dhe désh-
muar bukuriné dhe mirésité e fesé
islame né jetén e pérditshme.

Myftiu falénderoi donatorét nga
Kuvajti pér ndértimin e késaj xhamie
té re, duke theksuar se ndértimi i saj
éshté njé mirési e madhe besimi qé
i shtohet Shkodrés sé vlerave isla-
me, qytetit té vjetér té minareve té
shumta. Njékohé&sisht ftoi besimtarét
qé té jené frekuentues té rregullt té
namazeve ditore, duke u béré désh-
mitaré té Islamit dhe adhurimeve té
tij, dité pas dite.

Namazi i xhumasé sé paré né Xha-
miné e Dy Vajzave, u drejtua nga stu-
diuesi i afirmuar i hadithit, Shejkh
Mahmud Abdulkadir Arnauti, djali
i muhadithit té famshém me prej-
ardhje nga trojet tona né Kosové,
gé jetoi, punoi dhe ndérroi jeté né
Damask té Sirisé.

e ftesé té Qendrés Kulturo-
re Islamike Shqiptare né
Hamburg té Gjermanisé,

né datat 27-30 néntor 2014, Myftiu
i Shkodrés, Imam Muhamed Sytari,
mori pjesé né aktivitetet e zhvilluara
nga QKISh, me rastin e Festés sé& 28
néntorit.

Fillimisht Myftiu éshté takuar
me imamin e xhamisé sé madhe té
shqiptaréve né Hamburg, z. Zulhajrat
Fejzullahi dhe me imamin e nderuar,
Hafiz Samet Serani, me té cilét ka
ndaré kénaqésiné e takimeve, qé
bashkojné cepat e trojeve shqipta-
re né tryezat e besimit dhe urtésisé
islame.

Myftiu u njoh edhe me aktivitetin
e késaj gendre islame, ku vlerésoi
angazhimin pér edukimin e fémijéve,
té rinjve dhe shtimin e aktiviteteve,
qé e gjallérojné jetén fetare sikurse
forcojné lidhjet e besimtaréve me

fené e tyre.

Té xhumané, mé 28 néntor 2014,
Myftiu i Shkodrés ka mbajtur hytben
e xhumasé né xhaminé e madhe té
QKISh, né Hamburg, ku ka dhéné
mesazhet e tij edhe me rastin e 28
néntorit. Né fjalén e tij, Myftiu ka
folur mbi nevojén e madhe gé kané
shqiptarét pér té bashképunuar né
mes vete, né shérbim té interesit té
vendit té tyre dhe prezantimit té tij
né shembullin mé té miré, né reali-
tetet globale.

Ndérkohg, té shtunén, mé 29 nén-
tor 2014, né tribunén e fetare té or-
ganizuar nga QKISh, ku ishin ftuar
Dr. Musa Musai (Tetové), Av. Cefli
Ademi (Hamburg) dhe Imam Muha-
med Sytari, Myftiu ka referuar mbi
tolerancén dhe humanizmin e mus-
limanéve pérballé ekstremizmit té
stisur né kohét tona.

UDHA ISLAME

MYFTIU I SHKODRES VIZITOI
QENDREN KULTURORE ISLAMIKE SHQIPTARE NE HAMBURG

FRYTET

E IDENTITETIT ISLAM:

“O MYSLIMANE,
FRYTET E KERKUARA
TE IDENTITETIT ISLAM

JANE ARRITJA
E DREJTESISE,
LARGIMI I ZULLUMIT,
NENSHTRIMI NDA]J
SE VERTETES,
REZISTENCA NDA]
PADREJTESISE, NDIHMA
E TE PAFUQISHMEVE
NE TOKE, PERHAPJA
E SHPIRTIT TE LIRISE,
PROMOVIMI
I PARIMEVE
TE BARAZISE, URDHRI
PER TE MIRE
DHE NDALIMI
NGA E KEQJA.
NDERTIMI I TOKES,
NGRITJA E POZITES
SE DITURISE DHE PUNA
PER ARRITJEN
E RIMEKEMBJES
NE CDO SHTEPI
DHE TE CDO
BI] E BIJE E JONA.”

MYFTIU I SHKODRES,
VIZITE NE AMBASADEN E KUVAJTIT

itén e enjte, mé 11 dhjetor

D 2014, Myftiu i Shkodrés,

Imam Muhamed Sytari,

zhvilloi njé vizité né Ambasadén e

Shtetit té Kuvaijtit, né Tirané. Gjaté

késaj vizite, Myftiu pati njé bashké-

bisedim té ngrohté me Ambasado-

rin e Shtetit té Kuvajtit né vendin

toné, Shkélgesiné e Tij, z. Najeeb
Al-Bader.

Fillimisht, Myftiu shprehu miré-
njohjen e tij pér angazhimin e madh
té ambasadorit Al-Bader, né afrimin
e vlerave njerézore dhe qytetérue-
se té vendit té tij me Shqipériné
dhe popullin shqiptar, sidomos
népérmjet afrimit té investimeve
té ndryshme bamirése, né shumé
fusha té jetés shqiptare.

Njékohésisht, shprehu falénde-
rimet e tij pér koordinimin qé z.
Al-Bader i béri vizités sé delega-
cionit té Komunitetit Mysliman té
Shqipérisé né Kuvajt, nén drejtimin
e Kryetarit, z. Skénder Brucgaj, né
fillim té kétij muaji. Myftiu vlerésoi
se kjo vizité ishte njé mundési e
miré pér forcimin e marrédhénie-
ve né mesin e institucioneve dhe
shtimin e bashképunimit né té ar-
dhmen.

Imam Muhamed Sytari vlerésoi
gjithashtu rolin elitar té Emirit té
Kuvajtit, Sheikh Sabah Al-Ahmed
Al-Jabeer Al-Sabah, né kultivimin

e vlerave humane, né ndihmé té
popujve dhe njerézve né nevojé,
né rang botéror. Ai theksoi se désh-
mia mé e miré pér kété éshté vle-
résimi qé Sekretari i Pérgjithshém
i OKB, z. Ban Ki-moon, i béri Emirit
té Kuvajtit, mé 9 shtator 2014 né
seliné e OKB né Nju Jork, duke i
dhéné titullin e larté: “Udhéheqés
i Humanizmit”.

Nga ana e tij, ambasadori i Ku-
vajtit né vendin toné, z. Najeeb Al-
Bader, vlerésoi vizitén e Myftiut té
Shkodrés dhe theksoi se Shkodra
ka njé vend té vecanté né zemrén
e tij, sikurse vlerésoi kulturén dhe
vlerat e harmonisé dhe qytetarisé
shkodrane.

Ambasadori Al-Bader theksoi se
Shteti i Kuvajtit &shté i interesuar
pér té dhéné kontributin e tij né
fusha té ndryshme té jetés né Shqi-
péri, né ndihmé té njé populli vélla
dhe né kultivimin e vlerave té vér-
teta té humanizmit dhe bamirésisé,
me té cilat karakterizohet populli
i Kuvaijtit.

Gjaté késaj vizite u diskutua gje-
résisht edhe mbi bashképunimin
né drejtim té realizimit té disa pro-
jekteve té dobishme pér Shkodrén,
si rehabilitimi i ploté i Xhamisé sé
Plumbit etj.

UDHA ISLAME

DEFORMIMI I ISLAMIT
DHE I SIMBOLEVE TE TIJ

Dr. Mustafa Mahmud

“Ekziston njé deformim i madh i
simboleve islame. Dhe, ekziston njé
shfytyrim dhe baltosje e Islamit, ndo-
njéheré prej injorancés dhe nganjéhe-
ré me qéllim.

Oportunistét prej té gjitha ngjyrave,
me plackat e tyre false, i mashtrojné
njerézit ¢do dité.

Ata e kané shndérruar Islamin né
plumb mashtrues. Kané pérdorur ha-
dithet dhe ajetet pér t’iu pérshtatur
epsheve té tyre. Por, Islami éshté
méshiré, tolerancé dhe moral fisnik.
Islami éshté vetédije universale, pér-
gafim i ligjeve dhe praktikave hyjnore
dhe njerii bukur né pajtueshméri me
kaderin.

Ai éshté fe e diturisé, mendjes, be-
simit dhe pages.

Ai éshté shumé larg prej kétyre mor-
setave armigésore, té cilat i shohim
rreth nesh dhe qé nuk reflektojné, vec-
se urrejtjen e té zotéve té tyre.

Rruga islame pér ndryshimin shoqé-
ror shté e qarté dhe e kthjellét. Allahu
ka théné né Kur’anin famélarté: “Nuk
e ndryshon gjendjen e njé populli, de-
risa ata ta ndryshojné veten e tyre”.
Pra, Allahu e ka mbéshtetur ndryshim
tek Vetja e Tij dhe ka béré rolin toné
né kété ndryshim, qé secili prej nesh
ta ndryshojé veten e vet. Rregullimi i
cdonjérit prej nesh i vetes sé tij éshté
fillimi dhe hapi i paré i rrugés.

Zbato sé pari sheriatin né mbre-
tériné e génies ténde, pérpara se ta
ngresh shkopin mbi té tjerét.

pérktheu prej arabishtes
nga libri “Lexim i sé ardhmes”:

Lavdrim Hamja

Shejkh Muhamed El-Gazali

isa geveri arabe i urrejné
thematet islame me njé
urrejtje té paparé. Tortu-
rojné té akuzuarin dhe akuzojné té
pafajshmin. Kjo rrugé ka nevojé pér
analizé né dy drejtime, islam dhe
qytetérues, sepse éshté shumé larg
sé drejtés...!

Uné e di se, tek islamikét ka njeréz
qé nuk dallojné detyrén me vullneta-
ren, adetin me ibadetin dhe formén
me pérmbajtjen!

Ashtu sic di, se ka prej tyre qé mé
urrejné emrin dhe mendimet, por di
se né mesin e tyre ka njeréz gé Alla-
huika dhéné udhézimin e mbarésiné
dhe me mundin e tyre i shérbejné
Islamit e nuk kérkojné shpérblim,
vecse tek Allahu i Vetém! Té tillé jané
té shumté, madje masé e madhe!!

Mendimiim éshté se geverité e irri-
tuara duhet té ndjekin shembullin e
geverive evropiane né kété géndrim
ndaj ekstremistéve. Ato u garantojné
atyre té drejtat e njeriut, mbéshte-
sin akuzat né fakte dhe largohen nga
torturat e dhunimet.

Né Evropé jané krijuar parti ekstre-
miste rebeliste qé deklarojné hapur
pér largimin e arabéve dhe myslima-
néve dhe rrethi i mbéshtetjes sé tyre
sa vazhdon e rritet. Ndikimi i tyre
shtrihet deri te partité qé jané né
pushtet! Megjithatg, ata nuk largojné
e nuk persekutojné...

Atéheré, pérse kétyre partive u
jepet atje e drejta té jetojné dhe té
tilla té drejta konsiderohen shumé,
ose mohohen kétu pér partité isla-
mike??

Dr. Ahmed El-Kadirij, né gazetén

PERPARA SE T'I VRASE
PERSEKUTIMI

“Esh-Sherk” ka shkruar: Revista
katolike mesatariste franceze “Go-
lias”, né numrin e saj 27-28 boton
njé studim té qarté, té cilin ajo e
quan: Kthimi i krygézatave, duke e
vértetuar me prova, se organizata
ekstremiste, e quajtur “Véllazéria
e krishteré” dhe organizata tjetér, e
quajtur “Véllazéria e shenijtit Pjetér”
kané lidhur marréveshje politike me
partiné Fronti i Djathé Patriotik, té
cilin e udhéheq Jean Le Pen i njo-
hur pér urrejtjen e tij té madhe ndaj
Islamit dhe kundérshtimin e tij pér
emigrantét myslimané. Kéta té gjithé
kané lidhur marréveshjen e tyre “Pa-
triotét Katoliké”, qé éshté njé lloj i
partive raciste ekstremiste.

Prifti Lagiri né artikullin e tij té ga-
zetés “Le Monde”, 17.8.1990 shkruan
se: Myslimanét, té gjithé jané si gra-
té, dobésohen nése sillesh ashpér

QEVERITE E IRRITUARA
DUHET TE NDJEKIN
SHEMBULLIN
E QEVERIVE EVROPIANE
NE KETE QENDRIM
NDA] EKSTREMISTEVE.
ATO U GARANTOJNE
ATYRE TE DREJTAT
E NJERIUT, MBESHTESIN
AKUZAT NE FAKTE
DHE LARGOHEN NGA
TORTURAT E DHUNIMET.

me ta dhe rebelohen nése sillesh do-
bét ndaj tyre. Késhtu flet shkrimtari
i véllazérisé katolike!

Ndérsa, organizata e dyté boton re-
vistén me titull “Rikthim i pushtimit”
dhe né numrin e fundit té saj, Ber-
nard Antony shkruan, duke bashkuar
né njé linjé té vetme mes blasfemisé,
nazizmit, komunizmit dhe Islamit.

Mé e habitshmja dhe mé e papra-
nueshmja éshté se kéto organizata
ekstremiste kané marré nga presi-
dentii Zairesé, gjenerali Moboto njé
shumé tepér té madhe parash, si pje-
sémarrje nga ana e tij, né ndértimin
e tempullit té ri Benedict, pér ndér-
timin e té cilit shpenzimet kané arri-
tur né 20 milion dollaré! Késhtu pra,
krygézatat jané duke u rikthyer!!

Tani pyes: A mundet myslimani, né
mbretériné Moboto, té gjejé njé rre-
ze drite, apo shprese né jeté? Mbésh-
tetjen, té cilén e marrin ekstremis-
tét fetaré kudo qofshin, né Izrael,
Evropé dhe Ameriké bén thirrje pér
meditim té thellé, si éshté gjendja né
botén arabe? Fushata ka pérfshiré té
gjithé té njollosurit me ekstremizém.
Madje, rrezja e fushatés ka kapur
edhe thirrésit e pafajshém, dijetarét
mesataristé dhe ¢dokush qé thérret
pér lejimin e hallallit dhe ndalimin
e haramit, faljen e namazit dhe ri-
ngjalljen e dispozitave té sheriatit,
éshté kthyer né njeri té akuzuar!

Ngatérrimi i letrave né kété mé-
nyré éshté rréshqitje pér tek luftimi
i veté Islamit, neglizhimi i Librit té
Allahut, Sunetit té té Dérguarit té Tij
dhe pohimi se grupet islame, kushdo
qofshin ato, té gjitha jané fjalé qé u
mungojné saktésia, ose pakicé gé u
mungon sinqeriteti. Dhe, ky &shté
zbatim i planit kolonizues qé kérkon
zbehjen (dobésimin) e rizgjimit is-
lam dhe eliminimin e tij.

Ditén qé i riu mysliman i zgjuar e
xheloz mungon né arené, atéheré
pushtimi kulturor do té shndérrohet
né pushtim ushtarak dhe atékohé
kérkojmé pér ndihmén e paré dhe
nuk e gjejmé, até e ka vraré perse-
kutimi pérpara se ta vrasin armiqté
safi té Islamit, prej zionéve dhe kry-
gézatave!!

Pérktheu nga arabishtja:
Lavdrim Hamja

MINISTRJA SUEDEZE QANE
PER SULMIN NDAJ XHAMIVE

é disa gytete té Suedisé

N mbrémé jané mbajtur pro-
testa masive kundér sulme-

ve ndaj xhamive né kété vend. Mes
protestuesve né Stokholm ishte edhe
Alice Bah Kuhnke, ministrja suedeze
e kulturés, e cila tha se ka garé kur
ka dégjuar pér sulmet ndaj xhamive.
Gjaté fjalimit drejtuar té prani-
shémve, ministrja porositi se auto-
ritetet do té béjné ¢mos pér té pér-
balluar islamofobiné né Suedi. Ajo
tha se arsimimi dhe pérhapja e dijes
éshté ményra mé e miré pér t’i luf-
tuar paragjykimet dhe urrejtjen mes

-

UDHA ISLAME

njéri-tjetrit njofton, "AA" né gjuhén
boshnjake.

“Mund té duket se kjo ndodh ve-
tém tani, mirépo, gjéra té ngjashme
ndodhin prej vitesh”, tha ministrja
duke shtuar se geveria po punon né
planin e luftimit té islamofobisé.

“Kjo éshté nga gjérat mé té réndeé-
sishme pér té cilén punojmé. Do té
caktojmé masa sigurie pér té mbroj-
tur xhamité. Pérvec késaj, kemi in-
tensifikuar edhe dialogun mes po-
licisé dhe shogatave jogeveritare
muslimane", tha Bah Kuhnke.

Nga: www.islampress.info
(shénim: lajmi ka té béjé me djegien
e tre xhamive né qytetet Eskilstuna
dhe né Eslov té Suedisé, mé 25-26
dhjetor 2014)

XHAMIA TE URA E BUNES, DREJT PERFUNDIMIT

itén e héné, mé 22 dhjetor
D2014, Myftiu i Shkodrés,
Imam Muhamed Sytari, ka
zhvilluar njé inspektim té gjendjes sé

punimeve pér ndértimin e xhamisé sé
re te Ura e Bunés.

Punimet e késaj xhamie kané arritur
né njé fazé té déshiruar, ku tashmé for-
ma e objektit 8shté mé evidente dhe

treguese e njé faltoreje té shumépritur
pér krejt komunitetin dhe Myftininé
Shkodér.

Myftiu ka vler&suar sérish se ri-
ndértimi i xhamive né vendet, ku ato
ekzistonin para shkatérrimit né vitin
1967, éshté njé domosdoshméri pér
rikthimin e Shkodrés né origjinén e
vet shpirtérore.

Myftiu theksoi se edhe né kété vend
ka pasur pérheré njé xhami, qé thé-
rriste besimtarét e késaj zone drejt
identitetit té tyre fetar dhe angazhimit
me Dritén e Kur’anit dhe Fjalét e Hz.
Muhammedit (a.s).

Tashmé, qé xhamia po ndértohet dhe
minareja e saj e bukur bén shenjé nga
¢do cep i Shkodrés, amaneti i shekuj-
ve duket se po shkon né vendin e tij,
falé mbarésisé me té cilén All-llahu
ka begatuar punén dhe angazhimin
e bamirésve muslimané shkodrané,
gé né koordinim me Myftininé Shko-
dér, kané realizuar dhe po realizojné
vepra té bukura dhe té dobishme pér
komunitetin, si kjo xhami e re dhe e
bukur.

Myftiu ka falénderuar kontributin e
biznesmenit Gani Kryeziu, i cili éshté
angazhuar pér ta ndértuar kété xhami
nga pasuria e tij, né shenjé pérkushti-
mi ndaj besimit dhe fesé islame.

Me kété rast, Myftinia Shkodér lutet
pér mbarésiné dhe suksesin e té gjithé
atyre besimtaréve té ndérgjegjshém
pér réndésiné e kontributit né rrugén
e ringjalljes sé fesé islame né Shkodér
dhe pértej saj.

Myftinia Shkodér nxit afrimin e
kontributeve té biznesmenéve dhe
besimtaréve muslimanég, né rrugén
e gjallérimit té métejshém té jetés
fetare dhe infrastrukturés sé besimit
dhe fesé islame né qytetin e Shkodrés.

